
‘Alam Islam
Universiti al-Azhar, yang sekian lama menyinari alam Islam semenjak seribu tahun yang lalu,

telah diperkemaskan lagi untuk menghadapi zaman yang serba maju ini. Dalam undang-undang dasar baharu al-Azhar

yang telah diluluskan oleh Republik Arab Bersatu (al-Jumhūriyyah al-‘Arabiah al-Muttaḥiddah) baharu-baharu ini,

tercatit antara lain-lain, seperti berikut:

Tugas Universiti al-Azhar dalam 

(Oleh: Abdullah Basmeh)

 Universiti al-Azhar bertugas menjalankan segala

yang berhubung dengan pelajaran tinggi di Azhar, dan

pengajian-pengajian yang berhubung dengan pelajaran yang tersebut. Ia

juga bertugas memelihara pusaka Islam dan pengajiannya,

serta menerangkan dan menyiarkannya. Ia juga bertugas 

menyampaikan “ Risālah al-Islām” (perutusan atau

tugas Islam) kepada umat manusia, dan bekerja untuk

menzahirkan hakikat dan kesannya dalam kemajuan manusia,

dan jaminannya pada mewujudkan kebahagiaan untuk mereka

di dunia dan akhirat kelak. Ia juga mengambil berat pada

menimbulkan semula tamadun Arab dan pusaka alam

pengetahuan, serta buah fikiran dan rohani bagi

umat Arab.

 Universiti al-Azhar juga bekerja membekalkan dunia

Islam dan dunia Arab dengan alim ulama yang beramal dengan

ilmunya, yang menghimpunkan selain daripada iman kepada

Allah dan percaya kepada diri sendiri, kekuatan jiwa

dan luas pengetahuan dalam lapangan hukum Sharak dan

bahasa Arab – bahasa al-Qur’ān. Mereka berlengkap juga

dengan kelayakan dalam ilmu dan amal di antara agama dengan

kehidupan, dan mengikat di antara aqidah kepercayaan dengan

tingkah laku,dan juga melayakkan alim ulama agama

untuk mengambil bahagian dalam segala lapangan hidup

yang bergerak cergas, yang mengeluarkan hasil ciptaan,

yang menjadi pelopor, dan yang menjadi contoh yang 

baik. Sebaliknya melayakkan ahli-ahli pengetahuan yang ahli

dalam soal keduniaan untuk mengambil bahagian menjalankan 

dakwah (menyiarkan seruan Islam) pada jalan Allah, dengan 

hikmah (kebijaksanaan), dan pengajaran yang baik di dalam 

Republik Arab Bersatu dan di luar negeri,dari

rakyat negeri dan yang bukan rakyatnya, sebagaimana juga 

ia (Universiti al-Azhar itu) mengambil berat pada

memperkukuh ikatan-ikatan kebudayaan dan alam pengetahuan

dengan universiti-universiti dan badan-badan ilmu pengetahuan Islam

dan Arab, dan badan-badan ilmu pengetahuan asing.

 Universiti al-Azhar ini terdiri daripada fakulti-fakulti

yang tersebut di bawah ini:

1) Fakulti-fakulti Pengajian Islam (Kulliyāt li-Dirāsāt 

 al-Islāmiyyah).

2) Fakulti Pengajian Arab (Kulliyyah al-Dirāsāt

al-‘Arabiyyah).

3) Fakulti Mu‘amalah dan Pentadbiran (Kulliyyah

 al-Mu ‘āmalāt wa al-Idarāh).

4) Fakulti Kejuruteraan dan Perusahaan (Kulliyyah

 al-Handasah wa al-Ṣinā‘at).

5) Fakulti Pertanian (Kulliyyah al-Zirā‘ah).

6) Fakulti Perubatan (Kulliyyah al-Ṭibb).

Bahasa Arab ialah bahasa penghantar di Universiti

Azhar, selagi Majlis Tertinggi Universiti itu

tidak menetapkan, dalam keadaan tertentu, penggunaan

bahasa lain.

Peluang adalah terbuka bagi semua pelajar Islam 

dari segala bangsa dan mana-mana negeri jua pun, untuk 

belajar dengan percuma dalam fakulti-fakulti Universiti 

Azhar dan kolej-kolejnya yang lain.

Pelajaran-pelajaran khas disediakan untuk pelajar-pelajar dari 

luar negeri supaya mereka layak mengikuti pelajaran 

di fakulti-fakulti Universiti Azhar dan kolej-kolejnya -

setanding dengan pelajar pelajar Arab sendiri.

Universiti al-Azhar memberikan ijazah atau degree

seperti berikut:

 Pertama – “Darjah al-Ijāzah al-‘Āliyyah” (Ijazah 

Tinggi) untuk fakulti-fakulti dan kolej-kolejnya yang menyamai 

degree ((al-lisānis)) atau ((bakālūriyus)) (B. 

A.) dalam universiti-universiti yang lain, di Republik Arab 

Bersatu.

 Kedua – ((Darjah al-Takhaṣṣuṣ)) (Ijazah Keahlian) 

dalam salah satu pengajian (penyelidikan) yang ditetapkan 

dalam salah sebuah fakulti. Ijazah ini menyamai 

Gambar menunjukkan “al-Azhar”, universiti

yang tertua di seluruh dunia 

 ((Darjah al-Mājistar)) (M.A).

Ketiga – ((Darjah al-‘Ālamiyyah)) (Ijazah Peringkat 

Sejagat) dalam sebarang pengajian Islam atau pengajian

Arab dari salah sebuah Fakulti Pengajian Islam atau

Pengajian Arab, bagi pelajar-pelajar yang telah mendapat ((Ijazah

al-‘Āliyyah)) (B.A.) dari fakullti itu atau fakulti

yang lain. Ijazah ini menyamai ((Darjah al-Duktūrāh))

(Degree Doktor).

 Keempat – ((Darjah al-‘Ālamiyyah)) atau ((al-Duktūrāh)) 

(Degree Doktor) dalam salah satu pengajian tinggi 

dari salah sebuah fakulti yang lain.

*          *          *


